[image: ][image: ]
image1.jpeg
N

AZMAN (tengah) menghadapi satu pertuduhan kerana bersubahat dengan ahli perniagaan berkaitan projek
ternakan lembu di Mahkamah Sesyen Shah Alam semalam.

~ Azman mengaku tak
salah bersubahat

@® Rasuah RM400,000
projek ternak lembu
kerajaan negeri

@ Peguam dakwa
pertuduhan SPRM
tiada asas

Oleh MOHD. YUNUS YAKKUB

SHAH ALAM - Ahli Parlimen
Padang Serai, Datuk Azman
Nasrudin dan seorang ahli per-
niagaan mengaku tidak bersalah
di Mahkamah Sesyen di sini se-
malam atas pertuduhan bersu-
bahat dan rasuah RM400,000
bagi projek usaha sama penter-
nakan lembu milik kerajaan ne-
geri Kedah.

Azman, 53, dan Amar Assuat
Abu Bakar, 41, membuat pe-
ngakuan itu selepas pertudu-
han terhadap mereka dibacakan
secara berasingan di hadapan
Hakim Datuk Mohd. Nasir Nor-
din.

Amar Assuat berdepan dua
pertuduhan meminta dan me-
nerima suapan RM400,000 dari-
pada seorang lelaki berusia 39
tahun di sebuah restoran dan di
tepi jalan berhadapan pejabat
sebuah syarikat di Bandar Baru
Bangi antara 20 dan 23 Jun 2020.

Suapan itu sebagai dorongan
membantu individu tersebut
mendapatkan Projek Usahasama
Ternakan Lembu Pedaging Se-
cara Fidlot di Ladang Fidlot Ke-
dah Agro, Mukim Sungai Laka,
Kubang Pasu daripada Kedah
Agro Holding Berhad (KAHB).

Justeru, dia didakwa mengikut
Seksyen 16(a)(A) Akta Suruhan-
jaya Pencegahan Rasuah Malay-
sia (SPRM) 2009.

Azman pula didakwa atas satu
tuduhan bersubahat dengan

Penahanan ada kaitan
politik — Azman

Amar Assuat bagi menerimawang

RM400,000 bagi dirinya daripada
lelaki sama sebagai upah untuk
membantu individu berkenaan
mendapatkan projek tersebut.

Kesalahan itu dilakukan de-
ngan mengarahkan Ketua Pega-
wai Eksekutif KHAB untuk me-
ngeluarkan surat tawaran kepada
lelaki itu di tepi jalan berhadapan
sebuah pejabat di Bandar Baru
Bangi pada pukul 5 petang, 23
Jun lalu.

Sehubungan itu, bapa lima
anak itu dituduh mengikut Sek-
syen 28(1)(c) dibaca bersama Sek-
syen 16(a)(A) Akta SPRM 2009
yang mmperuntukkan hukuman
penjara sehingga 20 tahun dan
denda tidak kurang lima kali gan-
da nilai suapan atau RM10,000,
mana yang lebih tinggi.

Timbalan Pendakwa Raya
SPRM, Muaz Ahmad Khairud-
din mencadangkan jaminan
RM200,000 dikenakan ke atas
Amar Assuat dan RM100,000 ter-
hadap Azman selain menyerah-
kan pasport dan melaporkan diri
sebulan sekali di pejabat SPRM
berhampiran.

Peguam N. Surendran dan R.

Yoganathan yang mewakili Az-
man dan Amar Assuat merayu
jaminan dikurangkan kerana di-
anggap melampau dan menghu-
kum. Malah Surendran berkata,
serahan pasport adalah tidak
wajar kerana Azman tiada risiko
melarikan diri.

“Dia merupakan Ahli Parlimen
dan akan kehilangan kerusi seki-
ranya enam bulan tidak mengha-
diri mesyuarat. Kami juga akan
memfailkan permohonan pem-
batalan pertuduhan di Mahka-
mah Tinggi,” ujarnya.

Mahkamah membenarkan
setiap tertuduh diikat jamin
RM75,000 dan menyerahkan
pasport kepada mahkamah.
Amar Assuat turut diperintah
melaporkan diri sebulan sekali di
pejabat SPRM terdekat. Sebutan
semula kes ditetapkan pada 13
dan 17 Januari depan.

Sementara itu, Surendran ber-
kata, pihaknya akan memfailkan -
permohonan untuk membatalkan
tuduhan di Mahkamah Tinggi
sebelum tarikh sebutan semula
kerana pertuduhan ke atas pem-
impin politik tersebut disifatkan
tidak berasas.

Katanya, berdasarkan peneli-
tian terhadap kertas pertudu-
han, tiada fakta yang menunjuk-
kan anak guamnya melakukan
perkara salah atau terima rasuah
dan sebagainya.

“Ia adalah tidak sah dan tera-
tur dari segi undang-undang ke-
rana tiada asas untuk bawa per-
tuduhan ini. Daripada perincian
pertuduhan ini, tiada kesalahan
dilakukan Azman kononnya ber-
subahat mengeluarkan surat ta-
waran itu:

“Saya pun terkejut melihat
pertuduhan ini. Namun mereka
(SPRM) ada kuasa, tapi kita akan
lawan habis-habisan,” katanya’
ketika ditemui.

Datuk Azman Nasrudln diikat
jamin RM75,000 selepas
didakwa atas pertuduhan
bersubahat kes rasuah iaitu
menerima wang RM400,000
berhubung projek ternakan
lembu di Kubang Pasu, Kedah.




